
Аннотация: Мазкур мақолада молиявий ҳисоботни тузиш мақсади, 

молиявий ҳисобот тузишда амал қилиш керак бўлган қоидалар ҳамда молия 

ҳисоботнинг сифат тавсифлари ёритиб берилган. 

зарар, даромад, харажат, хисобот элементлари 

Аннотация: В данной статье описывается цель финансовой отчетности, 

правила, которым необходимо следовать при подготовке финансовой 

отчетности, и качественные характеристики финансовой отчетности. 

Abstract: Annotation: This state describes the purpose of financial statements, 

the rules that are necessary for the preparation of financial statements, and the 

qualitative characteristics of financial statements. 

Молиявий ҳисоботни тайёрлаш учун фойдаланиладиган бухгалтерия 

тамойилларини халқаро миқёсида бир шаклга келтириш мақсадида бухгалтерия 

ҳисобининг халқаро стандартлари бўйича Қўмитаси (БҲХСҚ) тузилган. Ушбу 

Қўмита томонидан Молиявий ҳисоботнинг халқаро стандартлари (БҲХС) ишлаб 

чиқилиб чоп этилган ва ҳамма жойларда тадбиқ этиш ва риоя қилиш учун тавсия 

этилгандир.  

Молиявий ҳисоботни тақдим этиш каби БҲХСнинг асосий мақсадига 

эришиш учун қуйидагилар белгиланиши керак: 

 вазифаларни ечиш учун талаб этиладиган молиявий маълумот;  

 ахборот тизимини тузиш тамойиллари;  

 молиявий ҳисобот элементлари.  

Молиявий ҳисоботнинг мақсади молиявий аҳвол, фаолият натижалари ва 

молиявий аҳволдаги ўзгаришлар ҳақида маълумот тақдим этишдан иборатдир. 

Ушбу маълумот кенг доирадаги фойдаланувчиларга қарорларни қабул қилиш 

учун зарурдир. Ушбу мақсадларда тузилган молиявий ҳисобот аксарият 

фойдаланувчиларни маълумотга бўлган умумий талабларини қониқтиради. 

Бироқ, молиявий ҳисобот фойдаланувчиларга улар томонидан иқтисодий 

қарорларни қабул қилиш учун зарур бўлган барча маълумот билан таъминлаш 

имкониятига эга эмас, чунки у фақат бўлиб ўтиб кетган ҳодисаларнинг молиявий 

натижаларини акс эттиради ва шунингдек молиявий бўлмаган маълумотни ўз 

ичига киритади.  

Шу билан бирга молиявий ҳисобот корхона раҳбарияти фаолиятига баҳо 

беради ёки раҳбариятга ишониб топширилган маблағлар учун жавобгарлигини 

акс эттиради.  

Фойдаланувчилар, корхонанинг пул маблағлари ва уларни 

эквивалентларини яратиш қобилиятини баҳолаши учун, корхонанинг молиявий 

аҳволи, фаолият натижалари ва молиявий аҳволдаги ўзгаришларга 

йўналтирилган маълумотларга эга бўлиши керак. Молиявий аҳвол тўғрисидаги 

маълумот асосан бухгалтерия мувозанатида (мувозанат ҳисоботида) берилади. 

Корхона фаолиятининг натижалари ҳақида маълумот асосан фойда ва зарарлар 

тўғрисидаги ҳисоботда келтирилади. Молиявий аҳволдаги ўзгаришлар молиявий 

ҳисоботда алоҳида ўрин эгаллаган ҳисобот (хусусий капиталдаги ўзгаришлар) 

орқали кўрсатилади.  

Молиявий ҳисоботнинг таркибий қисмлари бир-бири билан узвий 

боғлиқдир, чунки улар бир ҳил операциялар ва ҳодисаларни турли жавҳаларини 

акс эттиради. Ҳисоботнинг ҳар бир шакли бошқалардан фарқ қиладиган 

маълумотни беришига қарамасдан, ҳеч бири бир ашё яккаланиб қолмайди ва 

фойдаланувчилар учун муайян эҳтиёжларини акс эттирувчи керакли бўлган 

барча маълумотни етказиб бера олмайди. Масалан, фойда ва зарарлар 

тўғрисидаги ҳисобот, мувозанат ва молиявий аҳволни ўзгариши ҳақидаги 

ҳисоботларнинг маълумотларисиз фойдаланса, корхонанинг молиявий 

натижалари ҳақида тўлиқ ахборотни бера олмайди.  

Молиявий ҳисоботнинг сифат тавсифлари  

Тушунарлилик. Молиявий ҳисоботда тақдим эттирилган маълумотнинг 

асосий сифати, бу фойдаланувчилар томонидан тушунарли бўлишидадир.  

Ўринлилик. Фойдали бўлиш учун маълумот қарорлар қабул қилувчи 

фойдаланувчилар учун ўринли бўлиши керак.  

Муҳимлик. Маълумотнинг ўринлилигига унинг тавсифи ва муҳимлиги 

жиддий таъсир кўрсатади. Баъзи ҳолатларда фақат маълумот тавсифи унинг 

ўринлилигини аниқлаш учун етарли бўлмайди.  

Ишончлилик. Фойдали бўлиши учун маълумот шунингдек ишончли 

бўлиши керак. Маълумот агар унда аҳамиятли хато ёки билиб қилинган бузиб 

кўрсатишлар бўлмаса, фойдаланувчилар ушбу маълумотга ҳаққоният билан 

тақдим этилганлигига таяниши мумкин бўлса, ишончли деб ҳисобланади.  

Ҳаққоний ва холис тақдим этилиши. Фойдали бўлиши учун, маълумот 

хўжалик юритувчи субъектнинг молиявий аҳволи, операциялар натижалари, пул 

маблағлари ҳаракати тўғрисида ҳаққоний ва холис тасаввур яратиши керак.  

Мазмунининг шаклдан устунлиги. Агар ҳисоб-китоб ҳужжатларида ва 

молиявий ҳисоботда ахборот операциялар ва воқеаларнинг мазмунини ишончли 

даражада акс эттирса, бундай ахборот унинг ҳуқуқий шакли билангина эмас, 

балки моҳияти ва ҳақиқийлиги билан мувофиқ ҳолда ҳисобга олиниши ва тақдим 

этилиши зарур.  

Молиявий ҳисоботдаги бетарафлик. Молиявий ҳисоботда бериладиган 

ахборот ишончли бўлиши учун тахминлардан мустақил бўлиши лозим.  

Эҳтиёткорлик (консерватизм). Қарорлар қабул қилишда эҳтиёткорлик 

қоидасига риоя қилиш активлар ва даромад қайтадан баҳоланмаслиги, 

мажбуриятлар ёки харажатлар эса етарлича баҳоланмаслигига йўл қўймаслик 

мақсадида ноаниқлик шароитида баҳо чиқариш учун зарурдир.  

Тўлиқлик. Молиявий ҳисоботларнинг ишончлилигини таъминлаш 

мақсадида ахборот етарлича тўла ҳажмда тақдим этилиши керак.  

Кўрсаткичларнинг қиёсийлиги. Молиявий ахборот фойдали ва мазмунли 

бўлиши учун, бир ҳисобот давридаги ахборот бошқа ҳисобот давридагиси билан 

қиёсланадиган бўлиши керак.  

Ҳисобот даврида даромадлар билан харажатларнинг мувофиқлиги. 

Ҳисобот даврида бўлган даромадлар билан харажатларнинг мувофиқлиги шуни 

англатадики, мазкур даврда ушбу ҳисобот давридаги даромадларни олишга асос 

бўлган харажатларгина акс эттирилади.  

Активлар ва мажбуриятларнинг ҳақиқий баҳоси. Активлар ва 

мажбуриятларнинг ҳақиқий баҳолаш қоидаси шундан иборатки, уларнинг 

таннархи ёки сотиб олиш қиймати асосий баҳодир.  

Изчиллик. Ҳисоб сиёсати бир даврдан иккинчи даврга изчил ўтказилиб 

боради деб ҳисобланади.  

Ўз вақтида тақдим этиш. Ҳисобот ахборотининг асоссиз даражада 

кечиктирилиши билан у ўзининг иқтисодий аҳамиятини йўқотади. Ахборотни ўз 

вақтида тақдим этиш учун битимнинг ёки бошқа воқеанинг барча жиҳатлари 

маълум бўлгунга қадар ҳисоботга зарурат пайдо бўлиши мумкин, бу эса унинг 

ишончлилигини бузади.  

Нафлар ва харажатлар орасидаги мувозанат. Нафлар ва харажатлар 

орасидаги мувозанат сифатга оид тавсиф эмас, аниқроғи тамойил бўйича 

чекловдир.  

Сифатга оид тавсифлар орасидаги мувозанат. Амалиётда кўпинча сифат 

тавсифлари орасида мувозанат ёки ўзаро келишув бўлиши керак.  

